ՀԻՄՆԱՎՈՐՈՒՄ
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
Տեղեկացնում ենք, որ ՀՀ ՊՆ զորակոչային և զորահավաքային համալրման ծառայության ՀՀ Վայոց ձորի մարզի տարածքային ստորաբաժանման Վայքի բաժանմունքի տեղակայման խիստ անհրաժեշտությամբ պայմանավորված ՀՀ պաշտպանության նախարարությունը թիվ ՊՆ/510ԳՔ/5161-2023 գրությամբ դիմել է ՀՀ ՏԿԵՆ պետական գույքի կառավարման կոմիտեին՝ ՀՀ աշխատանքի և սոցիալական հարցերի նախարարության Վայքի սոցիալական ծառայության կողմից ժամանակավոր օգտագործվող տարածքը ՀՀ պաշտպանության նախարարությանը ամրացնելու առաջարկով։ 
[bookmark: _GoBack]Հաշվի առնելով, որ ՀՀ աշխատանքի և սոցիալական հարցերի նախարարության կողմից ներկայացված տեղեկատվության համաձայն՝ ՀՀ ԱՍՀ նախարարության միասնական սոցիալական ծառայության Վայքի տարածքային կենտրոնի գործունեության համար Վայք քաղաքի Շահումյան 16 հասցեում կառուցվող նոր շենք տեղափոխումը նախատեսվել է իրականացնել 2023 թվականի հոկտեմբեր-նոյեմբեր ամիսներին, ինչպես նաև վերը նշված առաջարկության վերաբերյալ վերջինիս համաձայնությունը՝ Կոմիտեի կողմից մշակվել է «Տարածք հետ վերցնելու և ամրացնելու մասին» ՀՀ կառավարության որոշման նախագիծը, որով առաջարկվում է պետական սեփականություն հանդիսացող ՀՀ Վայոց ձորի մարզի Վայք քաղաքի Շահումյան փողոց 100 հասցեում գտնվող շենքից 308.5 քառ. մետր ընդհանուր մակերեսով տարածքը ՀՀ աշխատանքի և սոցիալական հարցերի նախարարությունից հետ վերցնել և ամրացնել ՀՀ պաշտպանության նախարարությանը՝ զորակոչային և զորահավաքային համալրման ծառայության ՀՀ Վայոց ձորի մարզի տարածքային ստորաբաժանման Վայքի բաժանմունքի տեղակայման նպատակով:
«Տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

